
اسلام آباد (نمائنده جنگ)ٹیکس ایمنسٹی اسکیم کے تحت بیرون ملک خفیہ اثاثوں اور دولت کو ظاہر کرنے کےلیے

ٹیکس کی ادائیگی صرف بنک اکائونٹ کے ذریعے سے ہی ہوسکتی ہےمالیاتی کمپینوں یا زر کا کاروبار کرنیوالے

اداروں کے ذریعے ادائیگی نہیں ہوسکتی ،اس کے لیے بیرونی اثاثوں اور دولت کو ڈکلیئر کرنے والا شخص اپنے

بنک اکائونٹ سے یا اپنے خاندان کے افراد ، والدین ، بچوں ، شریک حیات ، بہن بھائیوں کے اکائونٹ کے ذریعے

سے بھی ٹیکس کی ادائیگی کر سکتا ہے، اسٹیٹ بنک کی جانب سے جاری نوٹیفکیشن کے مطابق اثاثے ڈکلیئرکرنے

والے فرد کے فارن کرنسی اکائونٹس یا خاندان کے قریبی افراد کے پاکستان میں بنکوں کےاکائونٹس سے ٹیکس کی

ادائیگی ہو سکتی ہے ، خاندان کے افراد کے اکائونٹس سے ٹیکس کی ادائیگی کی صورت میں خاندان کے فرد کے

تعلق کا دستاویزی ثبوت بھی پیش کرنا ہو گا، وه افراد جو اس وقت پاکستان میں مقیم ہیں اور ان کے بنک اکائونٹس

بیرون ملک ہیں وه نیشنل بنک آف پاکستان کی مجازبرانچوں میں چیک کے ذریعے امریکی ڈالر میں ٹیکس کی ادائیگی

کر سکتے ہیں۔

